
Hierdie nommer van Tydskrif vir Nederlands en Afrikaans, soos die vorige
een, word ten dele gewy aan artikels gebaseer op referate wat by die Agtste
Internasionale Kongres van die Suider-Afrikaanse Vereniging vir Neerlandistiek,
Julie 2014, gelewer is. Die kongrestema was Nederlands (die Nederlandse taal- en
letterkunde) in gesprek met... Daar is ook bestek geneem van die Suider-Afrikaanse
Neerlandistiek.

Jac Conradie se artikel sluit aan by die bydrae van Marijke van der Wal oor die
Brieven als Buit-projek wat in die vorige nommer verskyn het. Vir sy ondersoek
het Conradie honderd briewe uit die Brieven als Buit-korpus as steekproef
gebruik om vas te stel wat die waarde van die materiaal vir 'n ondersoek oor die
ontwikkeling van Afrikaans ten opsigte van taalverandering en meer spesifick
defleksie is.

Deel 1 van H.P. van Coller se bydrae oor die ontwikkeling van die verbande
tussen die Nederlandstalige en die Afrikaanse letterkunde het in die vorige
nommer verskyn. In die vervolg daarop, deel 2, word die diachroniese en
vergelykende ondersoek na die vyt fases in die ontwikkeling van die Nederlandse
en Afrikaanse literére sisteme voortgesit, met klem op invloed en verwantskap
vanaf Tagtig. 'n Tipologie van beinvloeding, wat hom leen tot sinchroniese
beskrywing, word voorgestel.

Siegfried Huigen fokus in sy artikel op Oud en Nieuw Oost-Indién van
Francgois Valentyn (1724-1726) wat steeds, meer as 'n eeu na verskyning, dien
as naslaanwerk vir betroubare inligting oor gebiede in Asi€. Huigen gaan na
hoe Valentyn se werk in die agttiende en negentiende eeu gesirkuleer het en op
watter manier die kennis wat dit bevat ook via die werk van ander verspret is.

Jacques Van Keymeulen verskat in sy artikel 'n kort geskiedenis van
Nederlands in Belgi¢ met spesificke aandag aan die taalideologiese konteks
waarbinne die misverstand dat Vlaams ’n aparte taal sou wees, ontstaan en oor
die wéreld, insluitend Suid-Afrika, versprei het.

Hartlike dank aan die binne- en buitelandse keurders en aan Christa van Zyl
vir die grafiese ontwerp.

